
SHAJRAYE PAAK

AASTAANA-E-QAADRIYYA, NOORIYA, AMEERIYA MAAREHRA SHAREEF

YA ILAAHI REHEM FARMA MUSTAFA KE WASTE
YA RASOOLALLAH KARAM KIJE KHUDA KE WASTE

MUSHKILE HAL KAR SHAHE MUSHKIL KUSHA KE WASTE
KAR BALAYEN RADD SHAHIDE KARBALA KE WASTE

SAYYEDE SAJJAAD KE SADQE MEIN SAAJID RAKH HUMEIN
ILME HAQ DE BAAQARE ILME HUDA KE WASTE

SIDQE SAADIQ KA TASADDUQ SADIQUL ISLAM KAR
BEGHAZAB RAAZI HO KAAZIM AUR RAZA KE WASTE

BEHRE MA’AROOF-O-SARI MA’AROOF DE BEKHUD SARI
JUNDE HAQ MEIN GIN JUNAIDE BA SAFA KE WASTE

BEHRE SHIBLI SHERE HAQ DUNIYA KE KUTTON SE BACHA
EK KA RAKH ‘ABDE WAAHID BE RIYAA KE WASTE

BULFARAH KA SADQA KAR GHAM KO FARAH DE HUSNO SA’AD
BUL HASAN AUR BU SA’EEDE SA’AD-ZA KE WASTE

QADRI KAR QADRI RAKH QADRIYON MEIN UTHA
QADRE ‘ABDUL QAADIRE QUDRAT NUMA KE WASTE

AHSANALLAHU LAHU RIZQAN SE DE RIZQE HASAN
BANDAYE RAZZAQ TAAJUL ASFIYA KE WASTE

NASRE ABI SAALEH KA SADQA SAALEH O MANSOOR RAKH
DE HAYAATE DEE(N) MUHIYYE JAA(N) FAZA KE WASTE

TOORE ‘IRFAN O ULUWW O HAMD O HUSNA O BAHA
DE ALI, MUSA, HASAN, AHMED, BAHA KE WASTE

BEHRE IBRAHIM HUM PAR NAARE GHAM GULZAAR KAR
BHEEK DE DATA, BHIKARI BADESHAH KE WASTE

KHANAYE DIL KO ZIYA DE, ROO-E-IMAA(N) KO JAMAAL
SHAH ZIYA MULA JAMAALUL AULIYA KE WASTE

DE MUHAMMAD KE LIYE ROZI KAR AHMED KE LIYE
KHWANE FADHLULLAH SE HISSA GADA KE WASTE



DEENO DUNIYA KI MUJHE BARKAAT DE BARKAAT
SE ISHQE HAQ DE ISHQIYE ISHQ INTIMA KE WASTE

HUBBE AHLE BAIT DE AALE MUHAMMAD KE LIYE
KAR SHAHEEDE ISHQ HAMZA PESHWA KE WASTE

DIL KO ACHCHA TAN KO SUTHRA JAAN KO PUR NOOR KAR
ACHCHE PYARE SHAMSEDEE(N) BADRUL ULAA’ KE WASTE

DIL KO ACHCHA TAN KO SUTHRA JAAN KO PUR NOOR KAR
SUTHRE PYARE NOORE HAQ SHAMSUDDUHA KE WASTE

SILSILAYE AALIYA NOORIYA

DO JAHAAN MEIN KHADIME AALE RASOOLALLAH KAR
HAZRATE AALE RASOOLE MUQTADA KE WASTE

NOORE JAAN O NOOR-E-IMAA(N) NOOR-E-QABR-O-HASHR DE
BUL HUSSAINE AHMADE NOORIE ZIYA KE WASTE

DE HIDAYAT DO JAHAN MEIN HUM KO AYE RABBE KAREEM
HAZRATE MEHDI MIYAANE BA ‘ATA KE WASTE

SILSILAYE AALIYA QAASIMIYA

HUM KO AULADE RASOOLE BA SAFA KA RAKH GHULAM
SHAH AULAADE RASOOLE BA ZIYA KE WAASTE

QAUL O FEL O HAAL SAB MEIN HUM KO TU SACHCHA HI RAKH
SHAH MUHAMMAD SADIQE MARDE KHUDA KE WASTE

MERI QISMAT KI BURAYI NEKI SE KARDE BADAL
HAZRATE BUL QAASIME KHAIRO HUDA KE WASTE

HUBBE AULADE RASOOLE PAAK DE DIL MEIN RACHA
SHAH AULADE RASOOLE REHNUMA KE WASTE

SILSILAYE AALIYA AMEERIYA

NAAME NAAMI JINKA HAI HAZRAT GHULAME MUHIYE DEE(N)
BAKSH DE HUM KO TU UNKE IRTIQA KE WASTE



NOORE AHMED ZAU FIGAN HO HUM PE AYE RABBE AZEEZ
NOORE AHMED AASHIQE NOORE KHUDA KE WASTE

MUSTAFA O MURTAZA RAAZI HO HUM SE AYE KHUDA
MERE MAULA SHAH SAYYID IRTIZA KE WASTE

HUM KO RAAHE MUSTAFA PAR GHAAMZAN RAKHNA MUDAAM
MERE MURSHID SHAH AALE MUSTAFA KE WASTE

DO JAHAA(N) KI NE'MATON SE MUJH KO MAALAMAAL KAR
SAYYIDI AALE RASOOLE PESHWA KE WASTE

AYE KHUDA BANDE TERE HAR HAAL ME SHAKIR
RAHE HAZRATE SHAKIR AMEERE BA SAFA KE WASTE

SADQA IN A’AYAA(N) KA DE CHE ‘AIN 1ZZ0O ILMO
‘AMAL ‘AFWO IRFAA(N) ‘AAFIYAT IS BENAWA KE WASTE

Ameen, Ameen Ya Rabbal Aalameen Bijaahin Nabiyyil Ameenil Makeenil
Kareem Wa Sallallahu Ta’ala Khairi Khalgihi Wa Noore Arshihi Sayyidna
Muhammadin Wa Ala Aalihi Wa Ashabihi Ajmaeen Wa Baarik Wa Sallim.

FATIHA KA TAREEKA

Bismillah Hir Rehmaan Nir Raheem

Ye Shajraye Mubarak Har Roz Bad Namaze Fajr 1 Baar Padh Liya Kare,

Iske Baad Duroode Gausiya 7 Baar,

Surah Fatiha 1 Baar,

Aayatul Kursi 1 Baar,

Surah Ikhlaas 3 Baar,

Phir Duroode Gausiya (Allahumma $Salli Ala Sayyidina Wa Maulana
Muhammadim Ma’dinil Joodi Wal Karami Wa Aalihi Wa Baarik Wa Sallim) 3
Baar Padh Kar

Iska Sawaab Rasoole Akram Hazrat Muhammad Mustafa Sallallalhu Alaihi Wa

Sallam, Sayyidna Aliyye Murtaza Radiallhu Ta’ala Anho, Sayyidna Imam



Hussain, Sayyidna Imam Zainul Aabideen Sajjaad, Sayyidna Imam Jaafare
Saadiq, Sayyidna Imam Musa Kaazim, Sayyidna Imam Ali Musa Raza,
Sayyidna Maa’roof Karkhi, Sayyidna Sirri Saqti, Sayyidna Junaid Baghdadi,
Sayyidna Abubakr Abdullah Shibli, Sayyidna Abdul Waahid Tameemi,
Sayyidna Abul Farah Tartoosi, Sayyidna Abul Hasam Ali, Sayyidna Abu Saeed
Mubarak Makhzoomi, Sayyidna Gause Aazam Abu Muhammad Muhiyuddeen
Abdul Qaadir Jeelani, Sayyidna Taajuddeen Abdur Razzaq, Sayyidna Abu
Saaleh Nasr, Sayyidna Muhiyuddeeen Abu Abdullah Muhammad, Sayyidna
Meer Hasan Qadri, Sayyidna Ahmed Jeelani, Sayyidna Bahauddin Shattari,
Sayyidna Bahauddin Erjee, Sayyidna Nizamuddin Shah Bhikaari, Sayyidna
Ziyauddin Kaazi Ziya, Sayidna Abu Muhammad Abdul Azeez Jamaalul Auliya,
Sayyidna Meer Muhammad Kaalpi, Sayyidna Meer Ahmed Kaalpi, Sayyidna
Meer Fadlullah Kaalpi, Sayyidna Shah Barkaatullah Ishqi, Sayyidna Shah Aale
Muhammad, Sayyidna Shah Hamza, Sayyidna Shah Aale Ahmed Achche
Miyan, Sayyidna Shah Aale Rasool Ahmadi, Sayyidna Shah Abul Hussain
Ahmade Noorie, Sayyidna Shah Mehdi Hasan, Sayyidna Shah Aulaade Rasool,
Sayyidna Shah Muhammad Saadiq, Sayyidna Shah Abul Qaasim Muhammad
Ismail Hasan, Sayyidna Sahah Aulade Rasool Muhammad Miyan, Sayyidna
Shah Ghulam Muhiyuddeen Ameere Aalam, Sayyidna Shah Noore Ahmed,
Sayyidna Shah Irtiza Hussain Peer Miyan, Sayyidna Shah Aale Mustafa Sayyid

Miyan Ridwanullahi Ta’ala Alaihim Ajmaeen.

In Tamaam Murshidon Ki Baargaah Mein Bakhshe. Jiske Haath Par Bait Ki Ho
Agar Woh Hayat Hai To Uske Liye Sehat Wa Salaamati Aur ‘Aafiyate Daarain Ki
Dua Karein. Agar peer ne parda kar liya hai to uska naam bhi fatiha mein

shamil kar lein.

Jiske Haath Par Bait Ki Hai Agar Who Zinda Hai To Iske Liye Duaye ‘Aafiyat O

Salaamati Ki Dua Kare Warna Iska Naam Bhi Shamile Fatiha Kare.



WAZAAYIF PANJ GANJE QADRI

Baad Namaze Fajr
YA AZEEZU YA ALLAH - 100 BAAR

Baad Namaze Zohar
YA KAREEMU YA ALLAH - 100 BAAR

Baad Namaze Asr
YA JABBAARU YA ALLAH - 100 BAAR

Baad Namaze Maghrib
YA SATTAARU YA ALLAH - 100 BAAR

Baad Namaze Isha
YA GHAFFAARU YA ALLAH - 100 BAAR

Awwal Aakhir 3 Baar Durood Shareef Padhe
Iski Madawamat Se Beshumaar Barakate Deen O Duniya Zaahir Hogi.

ZIKRE NAFI WA ASBAAT

LA ILAAHA ILLALLAHU 100 BAAR
ILLALLAHU 100 BAAR

AWWAL AAKHIR DUROOD SHAREEF 3 BAAR

HAR HAAJAT KE LIYE

1. ALLAHU RABBI LA SHAREEKA LAHU - 874 Baar Awwal Aakhir 11
Martaba Durood Shareef

Qibla Roo Do Jaanu Baith Kar Padhe Jab Tak Muraad Poori Na Ho.

2. HASBUNALLAHU WA NI’MAL WAKEEL - 450 Baar Roza Awwal Aakhir 11
Baar Durood Sharif.



. Tamaam Jismani Wa Roohani Beemariyon Se Nijaat Paane Ki Dua.
Rozana Baad Namaze Isha Ek Tasbeeh Awwal Aakhir 3 Baar Durood
Shareef Ke Saath.

ILAAHI QALBI MAHJOOBUN WA AQLI MAGLOOBUN WA NAFSI MA’'YOOBUN WA
LISAANI MUKIRRUM BIZ-ZUNOOBI FA KAIFA HEELATI YA SATTARU, YA GAFFARU,
YA RAHMAANU, YA RAHEEMU, YA ALLAH.

BI RAHMATIKA YA ARHAMAR RAAHIMEEN WA SALLALLAHU ALA KHAIRI KHALQIHI
SAYYIDNA MUHAMMADIN WA AALIHI AODMAEEN

ZAROORI HIDAAYAAT

. Ahle Sunnat Wal Jama’at Ke Mazhab Par Sakhti Se Kaaqim Rahe.
Sunniyon Ke Jitne Mukhalif Firqe Hai Unse Mel Jol, Uthna Baithna,
Unki Tehreeron Ko Dekhna, Unke Jalson Mein Jaana Sab Shariyat Ke
Mutabiq Haraam Hai. In Saare Firqon Se Door Rahe Aur Unhe Apne Se
Door Rakhe.

. Paanchon Waqt Ki Namaaz Ki Pabandi Bohot Zaroori Hai. Mardon Ke

Liye Masjid Aur Jama’at Bhi Laazim Hai. Kaza Namazon Ko Pehli Fursat
Mein Ada Karna Zaroori Hai. Hisaab Laga Kar Ba Qadre Taaqat Rafta
Rafta Magar Jaldi Ada Karein. Har Din Raat Ki 20 Rakaate Qaza Mein

Ada Karein.

. Ramzan Shareef Ke Roze Rakhein Aur Jo Roze Kaza Huye Hai Unhe Naya

Ramzan Aan Se Pehle Poora Karein.

. Jo Saahibe Maal Hai Woh Zakaat Bhi De. Saahibe Maal Apne Maal Ke
Hisaab Laga Kar Fee 1000, 50 Rupye Ki Hisaab Se Zakaat Nikale.

. Allah Ta’ala Ne Jis Musalman Ko Apne Fazl Se Nawaaza Hai Aur Ghani

Kiya Hai Us Par Umr Mein Ek Baar Haj Bhi Farze Aazam Hai.



6. Jhoot, Chugli, Peet Peeche Bura Kehne Ki Aadat, Zina Aur Doosri Tarah
Ki Haraam Kaariya, Khayanat, Chori, Riyaa, Ghamand Wagaira Har Buri
Aadat Se Parhez Karein. Allah Ke Huqooq Aur Allah Ke Bandon Ke
Huqooq Ada Karne Me Lage Rahein.

7. Humesha Ba Wuzu Rehne Ki Aadat Dale Ki Hadees Shareef Me Iski Badi
Fazeelat Aayi Hai.

8. Apne Zaahir Baatin Ki Safaayi Aur Paakizgi Par Khaas Dhyan De.

9. Ulmaye Kiraam Aur Saadaate Izaam Ka Adab Kare Magar Un Ulmaye
Rusoom Ka Nahi Jo Be Amal Ho Aur Na Un Naam Ke Sayyadon Ka Jis Ke
Nasab Ka Ata Pata Na Ho Par Khud Ko Sayyad Kehelwane Aur Apna
Adab Karwane Par Zor Dete Ho.

10. Yaad Rakhe Ki Shari’at Aur Tareeqat Alag Alag Nahi, Balki Ek Dusre Ka
Atoot Ang Hai. Jo In Baton Par Amal Karega, Allah Aur Uske Rasool
Sallallahu Alaihi Wa Sallam Ke Wade Ke Mutabiq Uske Liye Jannat Hai.

Wa Aakhiru Da’wana Anil Hamdu Lillahi Rabiil Aalameen



SALAATO SUNNAT KI TARWEEJO ISHA’AT KE LIYE AALAMGEER
TEHREEK SUNNI DAWATE ISLAMI SE AAP BHI WABASTA HO JIS KE
LIYE AAP

1. Har Hafte Baad Namaze Ismail Habeeb Masjid Ke Haftawari [jtema Mein
Tashreef Laakar 1lmo Amal Aur Ishge Rasool Sallallahu Alaihi Wa Sallam
Ka jazba paida kare.

2. Tehreek Ki Darsee Kitaab Barkaate Shari’at Ka Dars Apne Gharo,
Mohallo, Masaajid Wagairah Mein Paanch Taa Saat Minute Zaroor Dein.

3. Markaz Se Waqtan Fawaqtan Tarbiyati Qaafile Mukhtalif Ilaaqon Mein
Rawana Hote Hain. Masaaile Shari’aa Mein Aagaahi Aur Pyare Aaga
Sallallahu Alaihi Wa Sallam Ki Sunnate Seekhne Ke Liye Qaafilo Mein
Rawana Hon.

4. Ulamaye Ahle Sunnat Ki Taraf Se Munakkadah [lmi Muzakarah
Ki Mehfilon Mein Shirkat Karein.

5. Mukhtalif [lagon Mein Talime Baalighan Ke Liye Raat Mein Chale
Waale Madarson Mein Husoole Ilm Ke Liye Shirkat Kare

6. Tazkeeye Quloob Ke Liye Mujahida Ki Majlis Mein Shirkat Karein.

7. Naatiya Mahafil Mein Shirkat Karein Aur Hamde [laahi Azza Wa Jal,
Naate Rasool Sallallahu Alaihi Wa Sallam Wa Mangqibe Auliya-E-Kiraam
Se Apne Quloob Wa Azhaan Ko Munawwar Karein.

8. Bayanaat, Naat, Tilawat Ki Cds Ki Sama’at Aur Deeni Kitaabon Ka
Mutaala’ Neez Tilawate Qur’ane Muqaddas Maa’ Tarjuma Kanzul Imaan
Aur Kutoobe Tafaasire Ahle Sunnat Apne Liye Laazim Kar Lein.

9. Mumbai Wa Muzafaate Mumbai Mein Hone Wale Ijtemaat Mein Bhi
Shirkat Karein.

RAABTE KA PATA

DAFTAR SUNNI DAWATE ISLAMI

Sayyad Aashiq Shah Bukhari Masjid, 128 Shaida Marg, Charnull Dongri,
Mumbai - 400009

Cont: 022-23434366
Wesite: www.sunnidawateislami.net



